
mualliflarning shaxsan o‘zlari mas’uldirlar.

1-jadval.
Buxoro viloyatida digqatga sazovar yoKki turistik ob’ektlar soni tahlili
2021 2021
yil yil
2019 2020
Ne Ko‘rsatkichlar O‘lchoy | 2019 | 2020 | 2021 | yilga | yilga
birligi yil yil yil | nisbat | nisbat
an an
farqgi, | farqi,
+, - +, -
1. | Madaniy meros ob’ektlari soni birlik 829 | 829 | 829 i -
2. | Muzeylar soni birlik 18 18 18 - -
3. | Ziyorat turizmi ob’ektlari soni birlik 27 27 29 +2 +2
4. | Turistik restoranlar soni birlik 73 87 88 +15 +1
5. | Tematik parklar soni birlik 2 2 7 +5 +5
6. | Ekoturizm ob’ektlari soni birlik 21 23 22 +1 -1
JAMI birlik | 970 | 986 | 993 +23 +7

Jadvaldan ko‘rinib turibdiki, Buxoro viloyatida diqqatga sazovar yoki turistik ob’ektlar soni
2019 yilda jami 970 ta, 2020 yilda 986 ta, 2021 yilda esa 993 taga oshib borgan. Bu holatga asosan,
ziyorat turizmi ob’ektlari soni, turistik restoranlar soni, tematik parklar sonining ko‘payishi sabab
bo‘lgan, biroq ekoturizm ob’ektlari soni -1 birlikka kamayib, salbiy tomonga o‘zgarganligini
ko‘rishimiz mumbkin.

Foydalanilgan adabiyotlar ro’yxati

1.0’zbekiston Respublikasining “Turizm to’g’risida”gi qonun // “Xalq so’zi” gazetasi, 1999
yil 14 sentabr.

2.0’zbekiston Respublikasi Prezidentining “O’zbekistonda turizm sohasi uchun malakali
kadrlar tayyorlash to’g’risida”gi Farmoni, 1999 yil 30 iyun, PF-Ne2332.

3. O’zbekiston Respublikasi Prezidentining 2017 yil 19 maydagi PQ-2980 sonli “2017-2019
yillarda Buxoro viloyati va Buxoro shahri turizm salohiyatini jadal rivojlanirish chora-tadbirlari
to’grisida”gi qarori//Lex.uz.

4.0’zbekiston Respublikasi prezidenti Shavkat Mirziyoyevning Oliy Majlisga Murojaatnomasi,
29.12.2020 yil.

5. To’xliyev L.S. va boshqalar. Turizm asoslari. O’quv qo’llanma-Samargand, SamlISI, 2010.

6.Boltabaev R., Tuxlievl.S., Safarov B.Sh., Abduxamidov S.A. “Turizm: nazariya va
amaliyot”darslik. T.: “Fan va texnologiya” 2018 y., 48-bet.

6.Navroz-Zoda Baxtiyor Negmatovich, Ibragimov Nutfillo Salimovich “Turistik hudud
raqobatbardoshligining ko’p darajali modeli” Monografiya

“AVITSENA” TEMATIK PARKINI YARATISH IMKONIYATLARI
Xamroyev X. R.
Buxoro davlat universiteti, professor, i.f.n.

Hozirgi zamon iqgtisodiyotida turizm ashaddiy ragobat maydoniga aylangan sohalardan biri
hisoblanadi. Mamlakatimiz ham bu soda o‘z o‘rniga ega bo‘lish uchun faoliyat olib bormoqda,
jumladan, O‘zbekiston prezidenti Shavkat Mirziyoev tomonlaridan O‘zbekiston Respublikasini
rivojlantirishning beshta ustuvor yo‘nalishi bo‘yicha Harakatlar strategiyasi ishlab chiqildi. Bundan
tashqari, ushbu strategiyani amalga oshirish magsadida 19 - may 2017 yildagi "2017-2019 yillarda
Buxoro shahri va Buxoro viloyati sayyohlik salohiyatini jadal rivojlantirish chora-tadbirlari®
to‘g‘risidagi 2980-sonli garor gabul gilindi. Ushbu garorda: yaqin yillarda Buxoro shahri va Buxoro
viloyati sayyohlik salohiyatini jadal rivojlantirish dasturini tasdiglash va uning ustuvor yo‘nalishlari
bo‘yicha amalga oshirilishini samarali tashkillashtirish ko‘zda tutilgan [1, 2, 3].

Jahonda O°‘zbekistondek go‘zal tabiatga hamda tarixiy obidalarga ega yurtlar anchagina, shu
bois chet eldan turistlarni ko‘plab migdorda jalb gilish oson emas. Buxoro shahri kabi faqat go‘zal
arxitektura yodgorliklari bilangina xorijliklarni jalb gilayotgan shahar uchun ikkita murakkab
muammo mavjud - ularning biri turistlarni bo‘lishligini oshirish bo‘lsa, ikkinchisi mavsumiylikni
yumshatish hisoblanadi.

Turistik oqimlar statistikasida muhim ko‘rsatkich — turistni bo‘lishining davomiyligi
ko‘rsatgichi foydalaniladi. Sayyohlarning Buxoroda bo‘lishlik muddati o‘rtacha 2-3 kunni tashkil
etadi, xolos. (Masalan, Ispaniyada bu muddat 12 kunni tashkil etadi).

Bizga ma’lumki, rivojlangan mamlakatlarda, jumladan yevropaliklarda dam olishning ikki
shakli mavjud: a) «uikend»da (hafta oxirida) dam olish va b) yillik ta’til davrida dam olish. Bulardan
birinchisi rivojlangan mamlakatlarda odatda 2 kundan iborat, ikkinchisi esa 12 kundan - 30
kungachani tashkil etadi. Yevropa va Shimoliy Amerika davlatlari xalqi uchun “uikend” vaqtida
O‘zbekistonda bo‘lish noqulaydir, buning sababi birinchi navbatda, xalgaro turizm uchun asosiy
jo‘natuvchi davlatlar, ya’ni AQSh va G‘arbiy Yevropa sayyohlarining bu ta’til davrida
O‘zbekistonga kelib — ketishi masofaning uzoq bo‘lganligi uchun o‘zini oqlamaydi (5-6 soat
samolyotda uchgandan keyin, ular hech bo‘lmaganda o‘sha kun dam olishlari kerak, ya’ni minimum
bir kun uzoq yo‘lni samolyotda bosib o‘tish charchog‘ini chiqarishga ketadi, undan tashqari hali
yangi joydagi “soat belbog‘i”’ga moslashish ham bor). Shuning uchun O‘zbekiston faqat yaqin
qo‘shnilaridan gisqa muddatga mo‘ljallangan turlarni kutish mumkin. Ikkinchisi ta’til turi esa ancha
uzun, bu muddatda respublika hududida boy davlatlardan keladigan, tanlash imkoniyati juda katta
bo‘lgan xorijiy turistlarni saqlab turish giyindir. Shuning uchun Buxoro sayyohlik mahsulotlarini
rang-barang qilish hamda qo‘shni regionlar, hatto qo‘shni davlatlarning turizmi potensialini qo‘shish
ustida ish olib borish kerak.

Yevropa va boshqa qit’a davlatlardan kelgan sayyohlar O‘zbekistonda va boshqa qo‘shni
mamlakatlar hududida turist sifatida uzogroq muddatda qolishi uchun eng avvalo, Markaziy Osiyo
davlatlari o‘rtasida «Buyuk Ipak yo‘li» sayyohlik mahsulotini shakllantirish ustida ish olib borish
kerak. Biz esa Buxoro shahrining o‘z turistik potensialini oshirish maqsadida hozirgi davrda
rivojlangan mamlakatlarda juda keng targalayotgan turistik ob’ektlardan biri — tematik parklarni
tashkil etishni yo‘lga qo‘yish magsadga muvofiq, deb hisoblaymiz.

Sayr — tomosha sektorida tematik parklar alohida o‘rin tutadi. Keyingi vaqtlarda ular juda katta
miqdordagi tarixiy, madaniy yodgorliklari bilan an’anaviy turistik manzillarga jiddiy ragobatchi
bo‘lishayapti. Tematik parklar g‘oyasi Yevropada tug‘ildi va huzur — halovat parklari ko‘rinishida
amalga oshirildi. XIX asr oxirlarida ko‘plab Yevropa mamlakatlari poytaxtlari — Kopengagenda Sadi
Tivoli, Venada Park Praterda va boshga joylarda faoliyat ko‘rsatishni boshlasdi. Hozirgi zamon
tematik parklar modelini yaratuvchisi amerikalik rassom va proyudesser, kinorejissyor —
multiplikator Uolt Disney deb hisoblansada, u birinchi bor Yevropada paydo bo‘ldi. Ma’lumotlarga
qaraganda, «Disneyland» ochilishidan uch yil avval 1953 yilda «De Efteling» korporatsiyasi
Niderlandiyaning Janubiy — g‘arbida Yevropa ertaklari motivlari asosida park barpo etgan. Ammo,
ko‘hna qit’ada tematik parklar kamtarona ko‘lamda va sekin rivojlandi [9].

U chinakam ravishda AQShda gurkirab rivojlandi va so‘ngra butun dunyo bo‘ylab yoyildi.
AQShda birinchi, tematik parklar 1950 - yillar o‘rtalarida, an’anaviy dam olish tushkinlikka yuz tuta
boshlaganda paydo bo‘ldi [7].

Hozirgi paytda fagat AQShning o‘zida 1000 dan ko‘proq tematik parklarni sanash mumkin.
AQShda «Mo‘jizalar mamlakati»ning poytaxti Florida bo‘lib oldi. Bu shtatda nafagat Amerikadagi,
balki butun dunyodagi eng yaxshi tematik parklar joylashgan: «Disney World», «Yuniversal
Styudios» shular jumlasidandir. Ular bir necha marta jahon turistik biznesi sohasida tegishli
nominatsiyalar bo‘yicha nufuzli mukofatlarga sazovar bo‘lishgan. "Disney Olami" parklari haqiqiy
amerikacha faoliyat doirasi ko‘lamidagi barpo etilgan dam olish va sayr-tomosha qilish
industriyasidir. Uning jozibadorligi nafagat turistlarni jalb etgan holda uyushtirilgan sayr-tomosha,
balki ovqatlanish, ta’lim berish va o‘ziga xos hayot tarzidagi murakkab infratuzilmasidadir. Hattoki,
butun dunyodan kelgan turistlarning ertalabki va kechki nonushtada va boshga tadbirlarda ham Uolt
Disney gahramonlari bilan birgaligi kechayu-kunduz afsonaviy vaqtga tushib qolganday hissiyotda
bo‘lish mumkin [10,12].

Yevropada ham hisob-kitoblarga ko‘ra, bir necha o‘nlab yirik tematik parklar qurilgan. Ko‘p
sonli akvaparklar shular jumlasidandir. Ularning eng mashhurlari yiliga 2 min. dan 10 millongacha

tashrif buyuruvchilarni gqabul giladi. Bu avvalo «Evro Disneyland», u o‘zining amerikalik birodarlari
singari U. Disney konserni tomonidan qurilgan va «Evro Disneyland» kompaniyasi boshqgaruviga
berilgan.

Tematik parklar sayyoramiz bo‘ylab o‘zlarining shohona yurishlarini Sharqiy va Janubiy
Shargiy Osiyo va Okeaniyada davom ettirdi. Jahon turizm bozoriga shiddat bilan kirib kelgan bu
parklar turistik industriyaning ajralmas gismi sifatida gurkirab rivojlanmoqda.

Diqgatni tortar mavzu, u xoh «qo‘rqinchli mamlakat»ga sayr bo‘lsin, xoh dengiz sirlari qa’riga
sayohat bo‘lsin, park ishlari asosini tashkil etadi. Bular attraksion tomoshalarda rivojlanayapti,
parkda barcha yordamchi xizmatlar ularga buysundirilgan. Tashkil etuvchilar, birinchi navbatda U.
Disney fikricha, tematik park — bu oilaviy dam olish va sayr-tomosha markazi bo‘lib, ko‘p jihatdan
mavzuning o‘zini tanlashni belgilaydi. Turli yoshdagi odamlarni birlashtirish va birinchi navbatda
katta yoshdagilarni jalb etish uchun u nafagat ko‘ngilxushlik maskani, balki bilimni boyitishga
garatilgan axborot — ma’lumot berish markazi ham bo‘lishi kerak.

Tematik parklarni yaratish va qurish o‘ziga xos va qiyin ish. Ammo, turizm rivojlanishini
ko‘zlasak wularni yaratish maqgsadga muvofiqdir. Hozirgi zamon turistiga birgina arxitektura
yodgorliklarini ko‘rish kamlik qgiladi. U kelgan yurtiga sho‘ng‘ib ketishni xohlaydi, hududning turli
xil tadbirlari, namoyishlarida gatnashishni hamda rang-barang shoularni ham ko‘rishni xohlaydi.
Shular bilan u o‘sha yurtning o‘ziga xosligini bilib oladi.

Buxoro shahrida tarixni jonlantiruvchi teatrlashtirilgan shoular go‘yish bo‘yicha ish olib
borilmoqgda. Jumladan, Buxoro Arkida amirning xorijiy elchilar bilan uchrashuvi epizodlarni oz
ichiga olgan tamosha qo‘yiladi. Sahnalashtirilgan voqealar esa bundan bir asr oldingi hayotni aks
etadi. Ammo, bu hozirgi turist uchun kamlik giladi, uni rivojlantirish kerak. Bunga erishishning eng
optimal yo‘li — bu maxsus tematik parklar yaratish sanaladi [4, 5, 6.].

Tematik parklarni qurishning bosh motivi oilaviy tarzda dam olish va ko‘ngilxushlik qilish
uchun joy vyaratishdan iborat.Turli yoshdagi kishilarni bir joyga birlashtirish uchun Kkattalar
auditoriyasiga mos mavzuni tanlab bilish kerak. Kattalar o‘z orqalaridan yoshlarni ergashtirib
keladilar. Bu joylar quruq ko‘ngilxushlik emas, balki ma’lumot olishga, nimanidir bilishga xizmat
gilishi kerak.

Tematik parklar odatda turli mavzular atrofida yaratiladi - tarix, madaniyat, geografiya, sport
va boshqalar. Xorijdagi tajriba shuni ko‘rsatadiki, tematik parklar yo bir mavzu yoxud bir-biriga
yaqin bir necha mavzuni olishi mumkin. Masalan, Gonkongda mashhur kinoaktyor Bryus Li
shaxsiga bag‘ishlangan tematik park faoliyat yuritadi. Bryus Li oz faoliyatini asosan AQShda olib
borgan bo‘lsa ham, xitoylik bo‘lganligi uchun uni o‘z vatani bo‘lgan shahrida park tashkil gilishgan.
Unga taalugli bo‘lgan barcha narsani shu parkka yig‘ib bilishgan va mohirona tarzda mehmonlarga
ko‘rsatib ham bilishmoqda.

O‘zbekiston ham dinamik, turistik davlat sifatida tematik parklarni tashkil etishi maqsadga
muvofigdir. Undan tashqari, xorijdan kelayotgan turistlar ogimi yildan — yilga ko‘payib bormoqda.
Ularni mamlakatimizda bo‘lishini rang-barang gilish uchun ham bu kabi dam olish, hordiq chigarish
joylarini mamlakat poytaxtida hamda Buxoro va Samargand kabi asosiy turistik shaharlarga barpo
etish magsadga muvofiqdir. Bu g‘oyani to‘rt yil oldin O‘zbekiston respublikasining turizm qo‘mitasi
raisi vazifasini bajargan Aziz Abduakimov ko‘tarib chiqgan edi [11].

Hozirgi paytda respublikamizda turli xil attraksionlarga ega bo‘lgan 220 ta parklar mavjud.
Keyingi paytlarda ularning ixtisoslashuvi sodir bo‘lmoqda. Luna-parklar bilan bir gatorda
akvaparklar tizimi rivojlanib bormoqda. Hatto birinchi ekopark ham paydo bo‘ldi. Aziz
Abduakimovning fikricha mamlakatda maxsus tematik parklar qurish vaqti keldi. Bunga keyingi
yillarda xalq farovonligi ko‘tarilayotganligi tufayli insonlar o‘zlarining bo‘sh vagqtlarini unumli
o‘tkazishga harakat qilayotganligini ko‘rish mumkin [11].

O‘zbekistonda bu kabi tematik parklarni tashkil etish uchun qo‘shimcha qulayliklar ham bor,
jumladan, tematik parklarda ko‘rsatiladigan xizmatlari uchun tashkilotlar uch yilga huquqiy
shaxslardan olinadigan soliglardan, yer solig‘idan, mulk solig‘idan ozod qilingan. Bu ham
investorlarni jalb qilishga yaxshi imkoniyatdir. Bundan tashqari, tematik parklar xorijdan olib
kelinadigan texnika, uskunalar, qurilish va materiallar uchun bojxona to‘lovlari to‘lashdan ozod
gilingan [garang: 8.].

O‘zbekistonda tematik parklar yaratish uchun qizigarli joylar ham, qizigarli mavzular ham juda
ko‘p. Masalan, Buxoroda tarixiy va madaniy mavzularga bag‘ishlangan tematik parklar yaratish

mumkin. O‘rta asr Buxorosi hayotini jonlantirish mumkin. XVI- XVIII asrlardagi savdo rastalari,
tirik bo‘lgan madrasa-yu - masjidlarni, mudarislar hayotini tiklash mumkin. Buning anchagina
unsurlarini Buxoroda o‘tkaziladigan festivallarda, jumladan “Ipak va ziravorlar” festivalida ko‘rish
mumkin. Fagat buning fargi u ikki kun emas, balki yil - o‘n ikki oy olib borilishi kerak. Shunga
garab turistlar ogqimi ham bo‘ladi.

Buxoro shahrida uning mashhur farzandi bo‘lgan Abu Ali ibn Sinoga bag‘ishlangan tematik
park yaratilsa eng magbuli bo‘ladi. Chunki buxorolik bu dahoni butun dunyo biladi, uni hayoti va
faoliyatiga taaluqli narsalarni bilishga qiziqish juda yuqori bo‘ladi.

Tematik parklar daromadlari bu biletlar, (barcha tushumlarning asosiy xarajatlar moddasining
70 % gacha), ovqatlanish, savg‘oti mahsulotlar va o‘yinchoqlar sotishdan hosil bo‘ladi. Parklarda
katta miqdorda savg‘otilar sotiladi va ular albatta park ramzlari bo‘ladi. Bundan tashqari, parkda
dorivor o‘simliklar savdosini ham yo‘lga qo‘yish mumkin.

Bunday turistik ob’ektlarning barpo etilishi yurtimizga keladigan sayyohlar sonini
ko‘paytirishga xizmat qilishi bilan birga mamlakatimiz iqtisodiyotiga ham katta foyda Keltirishi
shubhasizdir. Chunki, hisob-kitoblarga ko‘ra mazkur parkdan yiliga kamida 1.0 mln AQSh dollari
miqdorida daromad ko‘rish mumkin. Albatta, daslabki yillarda bu daromadning asosiy qismini
parkni yanada boyitish va kengaytirish sarflash ko‘zda tutiladi.

“Avitsena” taxallusi bilan butun dunyoga mashhur Abu Ali Ibn Sinoga ta’lugli dunyoning
rivojlangan davlatlari hududdagi barcha hujjat, topilma va tarixiy yodgorliklarning, hech bo‘lmasa
nusxalari o‘zaro shartnomalar orgali olib keltiriladi va ommaga namoyish gilinadi. Dunyoning
jamiyki davlatlaridagi tibbiyot sohasida faoliyat ko‘rsatayotganlarning, tibbiyot sohasidagi
talabalarning, 1bn-Sino siymosiga, uning hayoti va ijodiga gizigadigan barcha insonning Buxorodagi
Avitsena tematik parkiga kelish istagini tug‘dirishga sabab bo‘ladigan ob’ektlar turlarini ko‘paytirish
ustida izlanishlar olib boriladi. Nisbatan arzon turistik infratuzilmalarning mavjudligi, Buxoroda
turistlarning ko‘p muddatda qolishlariga sharoit yaratib beradi.

Odatda, ko‘pchilik tematik parklar gir-adir, yam-yashil maydonlarda barpo etilgan. Bu joylarda
yer shahardagidan ancha arzonligi asosiy sabab bo‘ladi. Shuning uchun ham ko‘pchilik tematik
parklar katta maydonlarni egallaydi. Ammo, biz taklif etadigan park uchun eng qulay joy
Buxoroning Somoniylar parki hisoblanadi. Buning sababi, birinchidan, bu shaharning ko‘rkam,
yashil hududlaridan biri hisoblanadi. Ikkinchidan, bu park ichida Somoniylar davrining eng mashhur
podshosining mavzoleyi mavjud. Somoniylar davri esa Buxoro tarixida eng yorqin, eng ahamiyatli
davr hisoblanadi. Shuning uchun unga yaqgin joyda Ibn Sinoning parkini joylashtirsak magsadga
muvofiq bo‘lar edi.Ushbu tematik parkni yurtimizning urf-odatlari va an’analaridan kelib chiqgan
holda, aynigsa Samoniy davri bilan hamohang tarzda bog‘lab yaratsak, ko‘zlangan magsadga
erishish mumkin.

Hozirgi holatda Somoniylar parki nisbatan ko‘rkam bo‘lganligi uchun ham ancha mablag’
tejaladi. Xorij tajribasi shuni ko‘rsatmoqdaki, bu kabi parklar turistlarni juda qiziqtiradi, shuning
uchun hokimiyatlar investorlarni jalb gila oladi, fagat buning ustida gattiq ish olib borish kerak.

Ibn-Cino siymosi butun dunyoga mashhur bo‘lsa-da, unga bag‘ishlangan tematik park
dunyoning hech gaeriga mavjud emas. Ammo, ayrim davlatlarda muzeylar mavjud. Tematik park
dunyodagi barcha Avitsena hagidagi kam-mi, yoki ko‘pmi, axborot beradigan mezeylar bilan raqobat
emas, aksincha, hamkorlik giladi. Ularga ham yaxshi bo‘ladi, chunki, parkda mavjud ko‘rgazmalar
orqali ziyoratchilar o‘sha, parkdagi ko‘rgazmaning kelishiga sabab bo‘lgan muzey haqida ham
axborotga ega bo‘ladilar.

Viloyatda tashkil etiladigan Abu Ali ibn Sino dahosini ko‘z — ko‘z qilishga qaratilgan tematik
park viloyatning turizm sohasini rivojlanishiga va viloyat byudjetiga turizmdan tushadigan
tushumning ortishiga xizmat qiladi. Uning viloyat uchun juda ko‘plab foydali tomonlari mavjud
bo‘lib, bularga quyidagilarni misol qilib keltirish mumkin:

"I Turistlar ogimining ortishiga xizmat giladi;

"1 Jahon arxitektura durdonalaridan biri bo‘lgan Somoniylar mavzoleylari kompleksini
tematik park tassaruviga kiritilishi orqali to‘liq holda tiklash imkoniyati paydo bo‘ladi;

"I Viloyatda kamida 150-250 o‘rinli joylashtirish ob’ekti paydo bo‘ladi;

"I Abu Ali ibn Sino davri tibbiyoti bilan butun dunyoni tanishtiriladi;

"I Turistlarning yurtimiz haqida chuqurroq va ko‘proq taasurot olishiga xizmat qiladi.

"I Somoniylar mavzoleyiga keladigan turistlar ogimini bir necha barobarga oshirib yuboradi.

Tematik parkdan kutilayotgan natijalar: Tematik parklarnining iqtisodiy samarasi keng
miqyosda o‘rganib chiqgiladi. Bu borada dunyodagi faoliyat ko‘rsatayotgan mashhur siymolarga
bag‘ishlangan tematik parklar borib ko‘riladi, ularning barcha tashkiliy tomonlari, ijobiy va salbiy
tomonlari, igtisodiy samaralari, amaliy tajribalari o‘rganib chigiladi. Ibn-Sino siymosi bilan bog‘liq
xorijiy davlatlardagi imkoni boricha ko‘proq mavjud tarixiy hujjatlar, yodgorliklar o‘rganiladi va
xorijiy hamkorlik shartnomalari tuziladi. To‘planadigan ma’lumotlar, tashkil qilinadigan
ko‘rgazmalar buyuk Ibn-Sino siymosining barcha qirralarini ochishga xizmat qilishi kerak bo‘ladi.
Bu sohada arab davlatlaridan tortib, g‘arb davlatlari, hatto-ki Amerika Qo‘shma Shtatlarining
tibbiyot sohasiga ta’luqli muzeylari bilan ham hamkorlik qilishga to‘g‘ri keladi.

Ishlar ikki yo‘nalishga olib borilishi magsadga muvofiq:

1. 1bn-Sino haqida ma’lumotlar, hujjatlar, xalq afsonalarini, ilmiy hujjatlarni dunyo bo‘ylab
yig‘ish;

2. Dunyodagi mavjud bo‘lgan, mashhur insonlarga bag‘ishlangan tematik parklarni,
parklarga turistlarni jalb qilish usullarini, tajribalarini o‘rganish va shu bo‘yicha yangi strategiya
ishlab chigish.

Parkda 1bn-Sino siymosini ham professional medik sifatida, ham ko‘p girrali inson sifatida
namoyon gilishga va bu narsalar oddiy odamlarga tushanadigan shaklda amalga oshirishga harakat
gilinadi.

Ibn-Sino haqidagi hujjatlar, tarixiy yodgorliklar, u bilan bog‘liq har ganday ma’lumotlar
yig‘ish doimiy tarzda davom etadi. Bunday narsalar soni chegarlangan bo‘lsa-da, tematik parklarning
jozibadorligini oshirish texnologiyasi, bu borada turistlarning gizigtirish strategiyalari hamisha
talabning o‘zgarishi bilan yangilanib, turistlarlar ko‘nikmalariga moslashib boriladi.

Ilg‘or mamlakatlardagi tematik parklarning iqtisodiy samarasi keng miqyosda o‘rganilib
chigiladi. Bu borada dunyodagi faoliyat ko‘rsatayotgan mashhur siymolarga bag‘ishlangan tematik
parklar o‘rganiladi, ularning barcha tashkiliy tomonlari, ijobiy va salbiy tomonlari, iqtisodiy
samaralari, amaliy tajribalari o‘rganib chiqiladi. Avitsena tematik parkini yaratish magsadida turli
xalgaro fondlarga, kompaniyalarga murojat gilinadi.

Quyidagi jadvalda loyihaning asosiy ma’lumotlari yozilgan boshlang‘ich pasportini
ko‘rishingiz mumkin.

1-jadval.
Tematik park yaratishning dastlabki bosqichdagi reja

t/r | Ko‘rsatgichlar nomi Birligi Qiymati

1 | Loyihaning umumiy giymati Ming AQSh 12000
doll.

2 | Loyiha gamrab oladigan maydon hajmi gektar 15

3 | Loyihani hayotga tadbiq etish muddati Oy 18

4 | Loyihani moliyalashtirish manbalari Xorijiy va mahalliy investorlar

5 | Tematik parkning bir kundagi sig‘imi Kishi 6000

6 | Loyihani 0‘z-o0‘zini qoplash davri Oy 32

7 | Tematik park to‘liq ishga tushgach 1 vyilda Ming AQSh 2000 - 3000

ko‘rsatiladigan xizmat va mahsulotlar hajmi doll.

8 | Tematik parkning yillik daromadi Ming AQSh 450
doll.

9 | Obektda yaratiladigan ish o‘rinlari Ish o‘rni 150 - 250

10 | Ob’ektga keladigan xorijiy turistlarning ulushi % 70

11 | Ob’ektga keladigan mahalliy turistlarning ulushi % 30

Manba: Muallif tomonidan ishlab chigilgan.

Park bo‘ylab ekskursiya chog‘ida tashrif buyuruvchilar e’tiboriga havola etiladigan umumiy
axborotlardan bu sayr - tomosha industriyasi ob’ekti to‘liq o‘qish jarayonini tashkil etishga o‘tdi.
Tematik park ma’lumotni oshirishga yirik maqsadli mablag® ajratiladi. Huzurida ixtisoslashgan
maktablar ochiladi, o‘qitish dasturlari tuziladi, mashg‘ulot o‘tishga o‘qituvchilar taklif qilinadi,
kitoblar chiqariladi. Ma’lumotni oshirish ufglari favqulodda kengayadi. Uning bir qismi kichik
yoshdagi bolalarga mo‘ljallangan, boshqasi esa katta yoshdagi bolalar va kattalarga mo‘ljallangan.

Shuningdek kattalar uchun qisqa muddatli seminarlar tashkil etiladi. Dastur mavzulari g‘oyat xilma-
xil.

Milliy urf-odatlar va an’analarimizdan kelib chiggan holda, mazkur parkning maket loyihasini
ishlab chigdik. Mazkur loyiha uzog muddatli strategiya asosida olib borilishini inobatga olsak,
loyihaning o‘zini qoplash muddati 8-10 yilni tashkil etadi. Ammo, dastlabki bosgichi 36 oyda
goplanadi.

Xulosa qilib aytganda, bunday parklarni O‘zbekistonda yaratish magsadga muvofiq, chunki
ular mahalliy va xorijdan kelgan turistlar uchun yaxshi dam olish maskanlariga aylanadi va ular
ogimini ancha oshiradi. Tashkil etiladigan tematik park turizm sohasini rivojlanishiga va byudjetga
turizmdan tushadigan tushumning ortishiga xizmat giladi.

XALQARO TA’LIM TURIZMI KORXONALARINING GLOBAL TURIZM
BOZORIDAGA TA’SIRI

Jo’rayev Abror Turobovich
Buxoro davlat universiteti, Xalgaro hamkorlik bo’yicha prorektori
Maxmudova Nodira Uktamovna
Turizm va mehmonxona xo’jaligi kafedrasi, tayanch doktorant

Globallashuv va xalgaro igtisodiy munosabatlar tizimidagi integratsion jarayonlar ta'lim
xizmatlari bozorining shakllanishiga, ta'lim xizmatlarini ko’rsatuvchi korxonalar, ayirboshlash va
almashinuvi masalalari bo'yicha o'zaro hamkorlik faoliyatlarining intensiv rivojlanishiga sabab
bo’ldi. Mos ravishda, ta’lim turizmi bozorining xalqaro ko’lamda dinamik o’sishini kuzatish
mumkin.

Ta’lim turizmi bozorining 30%i1 oliy ta’lim muassasalari bituvchilari hamda kasbiy ish
faoliyati bilan band bo’lganlar, 26-45yoshdagilar segmentiga to’g’ri kelmoqda[1]. Ushbu yoshdagi

